ԱՄՓՈՓԱԹԵՐԹ
«ԾԽԱԽՈՏԱՅԻՆ ԱՐՏԱԴՐԱՏԵՍԱԿՆԵՐԻ ՓՈԽԱՐԻՆԻՉՆԵՐԻ ԱՆՎՏԱՆԳՈՒԹՅԱՆ ՏԵԽՆԻԿԱԿԱՆ ԿԱՆՈՆԱԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	 1․ ՀՀ տարածքային կառավարման և ենթակառուցվածքների նախարար
	31.05.2021 թ.

	
	N ՍՊ/21.1/13488-2021

	 «Ծխախոտային արտադրատեսակների փոխարինիչների տեխնիկական կանոնակարգը հաստատելու մասին» Կառավարության որոշման նախագծի (այսուհետ՝ Նախագիծ) վերաբերյալ առաջարկում է նախաբանում հղում կատարել «Ծխախոտային արտադրատեսակների և դրանց փոխարինիչների օգտագործման հետևանքով առողջությանը հասցվող վնասի նվազեցման և կանխարգելման մասին» օրենքի 4-րդ հոդվածի առաջին մասին՝ հիմք ընդունելով «Նորմատիվ իրավական ակտերի մասին» օրենքի 17-րդ կետի 3-րդ մասը:
Միաժամանակ հայտնում ենք, որ Նախագիծը ներկայացվել է Երևանի քաղաքապետարանի և ՀՀ մարզպետարանների քննարկմանը: Վերջիններս հայտնել են, որ առաջարկություններ և դիտողություններ չունեն:
	Ընդունվել է
 
 

	2․ ՀՀ աշխատանքի և սոցիալական հարցերի նախարար 
	20.05.2021 թ.

	
	N ՄՆ/ԱՊ-1/21746-2021 

	                                 Առաջարկություններ և դիտողություններ չկան։

	 3․ ՀՀ շրջակա միջավայրի նախարար 
	01.06.2021 թ.

	
	N 1/01.11/7686-2021

	                          Առաջարկություններ և դիտողություններ չկան։

	4․ ՀՀ բարձր տեխնոլոգիական արդյունաբերության նախարար
	02.06.2021 թ.

	
	N 01/12.1/3221-2021

	1. Տեխնիկական բնույթի առաջարկությունները ներկայացված են առդիր գրությամբ՝ նախագծում արված մեկնաբանությունների տեսքով։
	 
	Ընդունվել են։

	2. 28-րդ կետը խմբագրել։ Ընդհանուր առմամբ չեն կարող համապատասխանել, քանի որ սննդային հավելումները օրգանիզմ են մտնում սննդի հետ, իսկ այս հավելումները այլ մեխանիզմով, ձևափոխված և գազա֊աերոզոլային վիճակով են մտնում:
	 Չի ընդունվել
Ծխախոտային արտադրանքը և դրանց փոխարինիչները դիտարկվում են որպես պարենային արտադրանք։ Պարենային արտադրանքը, մասնավորապես, տաքացվող ծխախոտի (ծխախոտային խառնուրդ) արտադրության ընթացքում օգտագործվող հավելումները պետք է համապատասխանեն սննդային հավելումների համար օրենսդրությամբ սահմանված պահանջներին: Այդ հավելումները օրգանիզմ են մտնում ինչպես մնացած բոլոր հավելումները՝ ինչպես սննդի, այնպես էլ պարենային արտադրանք դիտարկվող ՆՊԱ-ի միջոցով։

	3. 13-րդ կետը լրացնել 4-րդ ենթակետով՝ գուցե ապագայում ի հայտ գան նաև ա՞յլ նյութեր:
	Չի ընդունվել
Տեխնիկական կանոնակարգերը վերանայվում և լրամշակվում են գիտության և տեխնիկայի զարգացմանը զուգահեռ։ Կետը նման խմբագրությամբ է շարադրվել այս պահին կիրառվող սարքերին համապատասխան։

	5․ ՀՀ ֆինանսների նախարար
	02.06.2021 թ.

	
	N 01/2-3/8709-2021

	                          Առաջարկություններ և դիտողություններ չկան։

	6․ ՀՀ քաղաքաշինության կոմիտեի նախագահ
	26.05.2021 թ.

	
	N 01/14.2/4537-2021

	                          Առաջարկություններ և դիտողություններ չկան։

	7․ ՀՀ արտակարգ իրավիճակների նախարար
	26.05.2021 թ.

	
	N 01/01.1/2678-2021

	                          Առաջարկություններ և դիտողություններ չկան։

	 8․ ՀՀ առողջապահության նախարար
	24. 05. 2021 թ.

	
	N ԱԱ/09/10818-2021

	1. Հայաստանի Հանրապետության վարչապետի 2020 թվականի մայիսի 7-ի N 541-Ա որոշմամբ հաստատված Հավելվածի 2-րդ կետի համաձայն` Որոշմամբ պետք է կարգավորվեն միայն ծխախոտային արտադրատեսակների փոխարինիչները: Համաձայն 2020 թվականի փետրվարի 13-ին ընդունված «Ծխախոտային արտադրատեսակների և դրանց փոխարինիչների օգտագործման հետևանքով առողջությանը հասցվող վնասի նվազեցման և կանխարգելման մասին» ՀՀ օրենքի (այսուհետ` Օրենք) ծխախոտային արտադրատեսակի փոխարինիչ են հանդիսանում «ծխախոտահումք չպարունակող, էլեկտրոնային (էլեկտրականություն կամ մարտկոցներ) եղանակով աշխատող արտադրանք (քարթրիջով կամ տարայով), որի միջոցով նիկոտինի և պրոպիլենգլիկոլ կամ գլիցերին, առանձին դեպքերում նաև տարբեր համային կամ հոտային հավելումներ պարունակող լուծույթի գոլորշիացմամբ առաջացած աերոզոլը փոխանցվում է օգտագործողի օրգանիզմ.»: Բացի վերոգրյալից, 2021 թվականի ապրիլի 29-ին ՀՀ կառավարության N 675-Ն որոշմամբ «տաքացվող ծխախոտով արտադրատեսակների (տաքացվող ծխախոտային գլանակ, տաքացվող կապսուլա ծխախոտով)» կարգավորումը ներառվել է 2015 թվականի մարտի 5-ի «Ծխախոտի անվտանգության տեխնիկական կանոնակարգը հաստատելու և Հայաստանի Հանրապետության կառավարության 2005 թվականի ապրիլի 28-ի N 540-Ն որոշումն ուժը կորցրած ճանաչելու մասին» ՀՀ կառավարության N 219-Ն որոշման մեջ:
Այսպիսով, Նախագծում նշված «տաքացվող ծխախոտային արտադրատեսակը» չի կարող հանդիսանալ ներկայացված Որոշման նախագծի առարկա, հաշվի առնելով, որ այդ արտադրատեսակները արդեն իսկ կարգավորվում են 2015 թվականի մարտի 5-ի «Ծխախոտի անվտանգության տեխնիկական կանոնակարգը հաստատելու և Հայաստանի Հանրապետության կառավարության 2005 թվականի ապրիլի 28-ի N 540-Ն որոշումն ուժը կորցրած ճանաչելու մասին» N 219-Ն ՀՀ կառավարության որոշմամբ (2021 թվականի ապրիլի 29-ին ընդունված «Հայաստանի Հանրապետության կառավարության 2015 թվականի մարտի 5-ի N 219-Ն որոշման մեջ փոփոխություններ և լրացումներ կատարելու մասին» ՀՀ կառավարության N 675-Ն որոշում) և համաձայն Օրենքի հանդիսանում են ծխախոտային արտադրատեսակ:
Հաշվի առնելով վերոգրյալը, անհրաժեշտ ենք համարում ամբողջ նախագծից հանել «տաքացվող ծխախոտին» վերաբերող դրույթները և կարգավորումները:
	Չի ընդունվել
Տեխնիկական կանոնակարգման ոլորտում գործող ԵԱՏՄ օրենսդրությամբ նիկոտին պարունակող և տաքացման եղանակով օգտագործվող ծխախոտային արտադրանքը դեռևս չի կանոնակարգվում, իսկ ՄՄ ՏԿ 035/2014 Ծխախոտի արտադրանքի տեխնիկական կանոնակարգ ԵԱՏՄ տեխնիկական կանոնակարգին համապատասխան՝ տվյալ տեխնիկական կանոնակարգման օբյեկտ հանդիսացող արտադրանքը նախատեսված է բացառապես դրա ուղղակի ծխման միջոցով օգտագործելու նպատակով։ Տաքացման եղանակով ծխախոտով արտադրատեսակները չեն կարող դասակարգվել որպես ծխելու ծխախոտային արտադրատեսակներ, քանի որ տարբերվում են ըստ օգտագործման/շահագործման եղանակի (տաքացում՝ առանց այրման կամ հալեցման)։
Եվ ԵԱՏՄ և «Ծխախոտային արտադրատեսակների և դրանց փոխարինիչների օգտագործման հետևանքով առողջությանը հասցվող վնասի նվազեցման և կանխարգելման մասին» օրենքով (այսուհետ՝ Օրենք) սահմանված չէ «ծխել» հասկացությունը, ինչը նշանակում է, որ եթե նույնիսկ ԱՀԿ-ի «Ծխախոտի դեմ պայքարի» Շրջանակային Կոնվենցիայի Կողմերի 8-րդ Կոնֆերանսի 22-րդ որոշմամբ տաքացվող ծխախոտը դիտվում է որպես ծխախոտային արտադրատեսակ, ապա ՄՄ ՏԿ 035/2014 ԵԱՏՄ տեխնիկական կանոնակարգով սահմանված է, որ ծխախոտային արտադրանքը նախատեսված է ծխելու համար։ «Ծխել» հասկացության սահմանման բացակայությունը թույլ չի տալիս տաքացվող ծխախոտը դիտարկել որպես «ծխելու» համար նախատեսված ծխախոտային արտադրանք։ Անհրաժեշտ է նախ ՄՄ ՏԿ 035/2014 ԵԱՏՄ տեխնիկական կանոնակարգով կամ Օրենքով սահմանել «ծխելու» հասկացությունը, այնուհետև դիտարկել տվյալ արտադրանքը որպես ծխախոտային արտադրանք՝ նախատեսված ծխելու համար (ինչպես սահմանված է ՄՄ ՏԿ 035/2014 ԵԱՏՄ տեխնիկական կանոնակարգով)։ 

	
	

	 2. Հաշվի առներով ՀՀ օրենսդրությունը, միջազգային փորձը և Եվրոմիությունում գործող էլեկտրոնային ծխախոտին վերաբերող կարգավորումները (Եվրոպական պարլամենտի և խորհրդի 2014 թվականի ապրիլի 3-ի թիվ 2014/40/EU դիրեկտիվի 20-րդ հոդվածը), առաջարկում ենք.
1) Որոշման նախագծի 6-րդ կետի 10-րդ և 16-րդ ենթակետերը հանել, հաշվի առնելով, որ ծխախոտային արտադրատեսակի փոխարինիչների օգտագործման ընթացքում չի կարող լինել այրման կամ կիսաայրման ընթացք և «ծխել» և «ծխեցում» հասկացությունների ներառումը նպատակահարմար չէ, 
2) Որոշման նախագծի 6-րդ կետի 11-րդ ենթակետը հանել, հաշվի առնելով, որ սույն որոշման 6-րդ կետի 2-րդ ենթակետում արդեն իսկ կա հասկացություն «հեղուկ ՆՄՀ-ի համար», որն ըստ էության և հանդիսանում է «լցոն»,
3) Որոշման նախագծի 20-րդ կետից հանել «տաքացվող» բառը և «ծխախոտային արտադրատեսակների» բառերից հետո լրացնել «փոխարինիչի» բառը,


4) Որոշման նախագծի 29-րդ կետը շարադրել հետևյալ խմբագրությամբ. «Բացառությամբ նիկոտինի, ՆՄՀ-ի համար հեղուկում օգտագործվում են միայն այն բաղադրիչները, որոնք վտանգ չեն ներկայացնում մարդու առողջության համար` տաքացված կամ այլ տեսքով.»,
5) Որոշման նախագծի 31-րդ կետը շարադրել հետևյալ խմբագրությամբ.
 «31. Նիկոտին պարունակող հեղուկը չի կարող պարունակել հետևյալ հավելումները.
1) վիտամիններ կամ այլ հավելումներ, որոնք տպավորություն են ստեղծում, որ ծխախոտային արտադրատեսակի փոխարինիչը առողջության համար օգտակար է կամ ներկայացնում է առողջության համար նվազեցված ռիսկեր.
2) կոֆեին կամ տաուրին կամ այլ հավելումներ և խթանիչ միացություններ, որոնք կապված են էներգիայի և կենսունակության հետ.
3) արտանետումների գունազարդման հատկություններ ունեցող հավելումներ.
4) հավելումներ, որոնք հեշտացնում են ինհալացիան կամ նիկոտինի կլանումը. 
5) հավելումներ, որոնք ունեն քաղցկեղածին, մուտագեն կամ ռեպրոտոքսիկ (մարդու վերարտադրողական համակարգի վրա ազդող թունավոր նյութեր) հատկություններ չտաքացված վիճակում:»,
6) Որոշման նախագծի 34-րդ կետի «փաթեթավորման մեջ» բառերից հետո լրացնել «և չի գերազանցում 10 մլ»,
7) Որոշման նախագծի 53-րդ կետի 12-րդ ենթակետի «Պարունակում է նիկոտին, որը» բառերից հետո լրացնել «տոքսիկ է և» բառերը,
8) Որոշման նախագծի 53-րդ կետի 12-րդ ենթակետից հետո լրացնել 13-16-րդ ենթակետեր` հետևյալ բովանդակությամբ.
«13) արտադրանքի օգտագործման և պահպանման հրահանգները.
14) հակացուցումները.
15) նախազգուշացումներ հատուկ ռիսկային խմբերի համար.
16) հնարավոր անբարենպաստ ազդեցությունները»,
9) Որոշման նախագծից հանել 1-ին և 2-րդ աղյուսակները,



10) Որոշման նախագծի 66-րդ կետը հանել, հաշվի առնելով, որ նիկոտինի մատակարարման համակարգերը չեն հանդիսանում ծխախոտային արտադրատեսակի փոխարինիչներ, կամ ցանկացած նիկոտին պարունակող այլ արտադրանք և չեն կարող հանդիսանալ Որոշման նախագծի կարգավորման առարկա:
	 



Ընդունվել է



Ընդունվել է


Ընդունվել է մասամբ
Սույն տեխնիկական կանոնակարգի օբյեկտ է դիտարկվում տաքացվող ծխախոտը, այդ իսկ պատճառով այն չի հանվել նախագծից։
Ընդունվել է 



Ընդունվել է 














Ընդունվել է

Ընդունվել է

Ընդունվել է





Չի ընդունվել 
1-ին և 2-րդ աղյուսակները ներառում են ցուցանիշների սահմանաքանակների արժեքներ։
Չի ընդունվել
Նիկոտինի մատակարարման համակարգերը հանդիսանում են ծխախոտային արտադրատեսակի փոխարինիչների բաղադրամասեր /կամ ցանկացած նիկոտին պարունակող այլ արտադրանք/, ուստի կարող են հանդիսանալ Որոշման նախագծի կարգավորման առարկա:

	3․ Նախագիծն ամբողջությամբ անհրաժեշտ է համապատասխանեցնել օրենսդրական տեխնիկայի կանոններին:
	Ընդունվել է
 

	4․ Նախագծի հիմնավորումն անհրաժեշտ է խմբագրել` հաշվի առնելով ՀՀ կառավարության 2021 թվականի փետրվարի 25-ի թիվ 252-Լ որոշման պահանջները:
Միաժամանակ կից ներկայացվում է Նախագծի վերաբերյալ Առողջապահության նախարարության առաջարկությունների «track changе» ձևաչափով տարբերակը:
	Ընդունվել է


	9․ ՀՀ ոստիկանություն
	31.05.2021թ.

	
	N 1/21/33908-21

	Առաջարկություններ և դիտողություններ չկան։
	

	10․ ՀՀ պաշտպանության նախարար
	24․ 05.2021 թ.

	
	N ՊՆ/510/2757-2021

	Առաջարկություններ և դիտողություններ չկան։
	

	11․ ՀՀ կրթության, գիտության, մշակույթի և սպորտի նախարար
	21.05.2021 թ.

	
	N 01/18.2/10923-2021

	Առաջարկություններ և դիտողություններ չկան։
	 

	12․ ՀՀ արդարադատության նախարար
	14.04.2021 թ.

	
	N 01/27.2/20648-2021

	1. Հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մասի պահանջները՝ Նախագծի նախաբանում «Տեխնիկական կանոնակարգման մասին», «Ծխախոտային արտադրատեսակների և դրանց փոխարինիչների օգտագործման հետևանքով առողջությանը հասցվող վնասի նվազեցման և կանխարգելման մասին» բառերից հետո նշված «Հայաստանի Հանրապետության» բառերն անհրաժեշտ է հանել:
	Ընդունվել է

	2. Հիմք ընդունելով «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջները և նկատի ունենալով այն հանգանմանքը, որ Նախագծով առաջարկվում է ուժը կորցրած ճանաչել նաև Հայաստանի Հանրապետության կառավարության 2021 թվականի ապրիլի 29-ի N 675-Ն որոշումը՝ Նախագծի վերնագիրն անհրաժեշտ է համապատասխանեցնել Նախագծով առաջարկվող կարգավորումների բովանդակությանը:
	Ընդունվել է

	3. Նախագծի 4-րդ կետի 1-ին ենթակետով առաջարկվում է նույն որոշումն ուժի մեջ մտնելու օրվանից հետո ուժը կորցրած ճանաչել Հայաստանի Հանրապետության կառավարության 2021 թվականի ապրիլի 29-ի N 675-Ն որոշումը:
Տվյալ պարագայում հարկ ենք համարում նշել, որ Նախագծի 4-րդ կետի 1-ին ենթակետում նշված ենթաօրենսդրական նորմատիվ իրավական ակտը ուժի մեջ է մտնելու 2022 թվականի հունվարի 1-ից, իսկ Նախագծի 5-րդ կետի համաձայն՝ Նախագիծն ուժի մեջ է մտնելու պաշտոնական հրապարակման օրվան հաջորդող 180-երորդ օրը:
 Այս առումով նկատի ունենալով այն հանգամանքը, որ Նախագծի ուժի մեջ մտնելու պահին Հայաստանի Հանրապետության կառավարության 2021 թվականի ապրիլի 29-ի N 675-Ն որոշումն արդեն իսկ ուժի մեջ մտած կլինի, իսկ դրանով նախատեսված կարգավորումները՝ ինկորպորացված՝ Նախագծի 4-րդ կետի 1-ին ենթակետով առաջարկվող իրավակարգավորումն անհրաժեշտ է վերանայել՝ նկատի ունենալով «Նորմատիվ իրավական ակտերի մասին» օրենքի 34-րդ հոդվածի 5-րդ մասի պահանջները, համաձայն որոնց՝ սահմանված կարգով պաշտոնապես հրապարակված և ուժի մեջ մտած փոփոխություններ կամ լրացումներ նախատեսող նորմատիվ իրավական ակտում փոփոխությունների կամ լրացումների մասով փոփոխություն կամ լրացում չի կատարվում, նոր փոփոխությունները կամ լրացումները կատարվում են միայն հիմնական ակտում:
	Ընդունվել է

	5. Նախագծին կից ներկայացված հավելվածի 6-րդ կետում «օբյեկտ չեն հանդիսանում հետևյալ արտադրանքը» բառերն առաջարկում ենք փոխարինել «օբյեկտ չեն հանդիսանում հետևյալ արտադրանքները» բառերով:
	Ընդունվել է

	6. Նախագծին կից ներկայացված հավելվածի 7-րդ կետի 10-րդ ենթակետով առաջարկվում է նախատեսել «ՆՄՀ» հապավման սահմանումը:
Այս առումով հիմք ընդունելով «Նորմատիվ իրավական ակտերի մասին» օրենքի 21-րդ հոդվածի 4-րդ մասի պահանջները՝ առաջարկում ենք Նախագծին կից ներկայացված հավելվածի 7-րդ կետի 10-րդ ենթակետում նշել նախ «ՆՄՀ» հապավման լրիվ անվանումը, այնուհետ նոր՝ առաջին իսկ կիրառումից հետո փակագծերում նշել կրճատ տարբերակը: 
Բացի այդ, տվյալ պարագայում հարկ ենք համարում նաև նշել, որ Նախագծին կից ներկայացված հավելվածի 7-րդ կետի 10-րդ ենթակետում կիրառվում է «ՆՊՀ» հապավումը, մինչդեռ վերջինիս սահմանումը Նախագծին կից ներկայացված հավելվածի 7-րդ կետում սահմանված հասկացությունների մեջ առկա չէ: Ուստի, նկատի ունենալով վերոգրյալը՝ Նախագծում անհրաժեշտ է սահմանել նաև «ՆՊՀ» հապավման հասկացությունը:
Նույն դիտարկումը վերաբերելի է նաև Նախագծին կից ներկայացված հավելվածի 7-րդ կետի 21-րդ ենթակետում նշված «ՄՊԱ» հապավմանը:
	Ընդունվել է

	7. Նախագծին կից ներկայացված հավելվածի 19-րդ կետի 3-րդ ենթակետում ամրագրված կարգավորումներն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի պահանջներին:
	Ընդունվել է

	8. Նախագծին կից ներկայացված հավելվածի 33-րդ կետում «համապատասխանի» բառից հետո նշված «համապատասխանի» բառն անհրաժեշտ է հանել:
	Ընդունվել է

	9. Նախագծին կից ներկայացված հավելվածի 72-րդ կետի 9-րդ ենթակետում նշված «սույն ստանդարտի» բառերն առաջարկում ենք փոխարինել «սույն տեխնիկական կանոնակարգի» բառերով:
	Ընդունվել է

	10. Նախագծին կից ներկայացված հավելվածի 81-րդ կետում ենթաօրենսդրական նորմատիվ իրավական ակտին կատարված հղումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 17-րդ հոդվածի 8-րդ մասի պահանջներին:
	Ընդունվել է

	11. Նախագծին կից ներկայացված հավելվածի 82-րդ կետի 2-րդ ենթակետում «սույն կետի ա ենթակետով» բառերն անհրաժեշտ է վերանայել և խմբագրել:
	Ընդունվել է

	12. Նախագծին կից ներկայացված հավելվածի Ցանկում ամրագրված կարգավորումներն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի պահանջներին:
	Ընդունվել է

	Նախարարության 19820 ելից գրությամբ ներկայացված նախագծի վերաբերյալ

	  1․ ՀՀ շուկայի վերահսկողության տեսչական մարմնի ղեկավար 
	04.01.2022 թ.

	
	N 01/13/23-2022

	 Նախագծում նշված չեն ԱՏԳ ԱԱ ծածկագրերը, մասնավորապես ԱՏԳ ԱԱ որ ծածկագրով արտադրանքի վրա է տարածվում  տվյալ տեխնիկական կանոնակարգը։
	Ընդունվել է

	2․ ՀՀ արտակարգ իրավիճակների նախարար
	14․01․2022 թ․

	
	N 01/01.1/211-2022

	                          Առաջարկություններ և դիտողություններ չկան։
	

	3․ ՀՀ բարձր տեխնոլոգիական արդյունաբերության նախարար
	17.01.2022 թ.

	
	N 01/17․1/79-2022

	1.	Նախագծի նախաբանում հիմք ընդունել «Նորմատիվ իրավական ակտերի մասին» օրենքի 37-րդ հոդվածի 1-ին մասը:
2.	Նախագծի 4-րդ կետում որոշման ուժի մեջ մտնելու ժամկետը փոփոխել, քանի որ նշված ժամկետն արդեն անցել է:
3.	Նախագիծը չի կարգավորում ծխախոտահումք պարունակող այլընտրանքային արտադրանքները, որը ևս համարվում է ավանդական ծխախոտի փոխարինիչ՝ նվազ վնասակարությամբ։ Հարկ է նշել, որ ԵԱՏՄ-ում այս պահին շրջանառվում է «Նիկոտին պարունակող արտադրանքի» Տեխնիկական կանոնակարգի նախագիծը, որը ի թիվս այլնի կարգավորում է նաև ծխախոտահումք պարունակող արտադրանքը։ Միջազգային պրակտիկայում բոլոր դեպքերում էլեկտրոնային սիգարետները (այդ թվում ծխախոտահումք պարունակող) համարվում են ավանդական ծխախոտի փոխարինիչ և առանձին են կարգավորվում։ Որպես կանոն ավանդական ծխախոտը ենթադրում է այրման առկայություն։
Հաշվի առնելով ԵԱՏՄ օրենսդրության գերակայությունը ներպետական օրենսդրության նկատմամբ անհրաժեշտ է համապատասխանեցնել և ներառել նաև ծխախոտահումք պարունակող արտադրանքը։ Ավելին, այդ արտադրանքները միջազգային մաքսային միության դասակարգման համաձայն հանդես են գալիս նույն ԱՏԳ-ով, դա ևս մեկ ապացույց է, որ դրանք պատկանում են նույն ապրանքային խմբին։   ԵԱՏՄ անդամ երկրների առաջարկի հիման վրա՝ ԵՏՀ պատվերով 2018թ-ին ծխախոտի, թութունի և ծխախոտային արտադրանքի Ռուսաստանյան գիտահետազոտական ինստիտուիտի («Всероссийский научно-исследовательский институт табака, махорки и табачных изделий») կողմից նիկոտին պարունակող նորարարական այլընտրանքների շուկայի վերաբերյալ կատարած հետազոտության արդյունքում տրված հաշվետվության համաձայն.
Նիկոտին պարունակող արտադրանքները կարող են դասակարգվել որպես ապրանքների առանձին կատեգորիա, հիմնվելով մի քանի կարևորագույն չափանիշների վրա.
     -      Թութունի այրման բացակայություն,
     -      Սպառում՝ բացառապես հատուկ սարքի միջոցով։
Նույն հետազոտության արդյունքների համաձայն թութուն տաքացնող սարքերը չեն կարող դասակարգվել իբրև ծխախոտային արտադրանք, հաշվի առնելով դրանց օգտագործման եղանակները, քանի որ դրանք այրման արդյունքում օգտագործողը արտաշնչում է գոլորշի՝ այլ ոչ թե ծուխ։
Շրջանառվող կանոնակարգի նախկին խմբագրությամբ կարգավորվում էր նաև ծխախոտահումք պարունակող արտադրանքը, և անհասկանալի է ինչ պատճառաբանությամբ է այժմ այդ արտադրանքը դուրս հանվել կարգավորումից։
Հարկ է հիշատակել նաև Էկոնոմիկայի նախարարության նախկին դիրքորոշումը հարցի վերաբերյալ տաքացման եղանակով ծխախոտով արտադրատեսակները չեն կարող դասակարգվել որպես ծխելու ծխախոտային արտադրատեսակներ, քանի որ տարբերվում են ըստ օգտագործման/շահագործման եղանակի (տաքացում՝ առանց այրման կամ հալեցման)։
Ե՛վ ԵԱՏՄ, և՛ «Ծխախոտային արտադրատեսակների և դրանց փոխարինիչների օգտագործման հետևանքով առողջությանը հասցվող վնասի նվազեցման և կանխարգելման մասին» օրենքով (այսուհետ՝ Օրենք) սահմանված չէ «ծխել» հասկացությունը, ինչը նշանակում է, որ եթե նույնիսկ ԱՀԿ-ի «Ծխախոտի դեմ պայքարի» Շրջանակային Կոնվենցիայի Կողմերի 8-րդ Կոնֆերանսի 22-րդ որոշմամբ տաքացվող ծխախոտը դիտվում է որպես ծխախոտային արտադրատեսակ, ապա ՄՄ ՏԿ 035/2014 ԵԱՏՄ տեխնիկական կանոնակարգով սահմանված է, որ ծխախոտային արտադրանքը նախատեսված է ծխելու համար։ «Ծխել» հասկացության սահմանման բացակայությունը թույլ չի տալիս տաքացվող ծխախոտը դիտարկել որպես «ծխելու» համար նախատեսված ծխախոտային արտադրանք։ Անհրաժեշտ է նախ ՄՄ ՏԿ 035/2014 ԵԱՏՄ տեխնիկական կանոնակարգով կամ Օրենքով սահմանել «ծխելու» հասկացությունը, այնուհետև դիտարկել տվյալ արտադրանքը որպես ծխախոտային արտադրանք՝ նախատեսված ծխելու համար (ինչպես սահմանված է ՄՄ ՏԿ 035/2014 ԵԱՏՄ տեխնիկական կանոնակարգով)։»
	Ընդունվել է

Ընդունվել է

Չի ընդունվել 
«Ծխախոտային արտադրատեսակների և դրանց փոխարինիչների օգտագործման հետևանքով առողջությանը հասցվող վնասի նվազեցման և կանխարգելման մասին» ՀՀ օրենքի (այսուհետ` Օրենք) ծխախոտային արտադրատեսակի փոխարի նիչ են հանդիսանում «ծխախոտահումք չպարունակող, էլեկտրոնային (էլեկտրականություն կամ մարտկոցներ) եղանակով աշխատող արտադրանք (քարթրիջով կամ տարայով), որի միջոցով նիկոտինի և պրոպիլենգլիկոլ կամ գլիցերին, առանձին դեպքերում նաև տարբեր համային կամ հոտային հավելումներ պարունակող լուծույթի գոլորշիացմամբ առաջացած աերոզոլը փոխանցվում է օգտագործողի օրգանիզմ։



















	4․ ՀՀ առողջապահության նախարար
	11․01․2022 թ․ 

	
	N ԱԱ/09/381-2022

	1. Ամբողջ Նախագծից հանել «տաքացվող ծխախոտին» վերաբերող դրույթները և կարգավորումները.
Համաձայն 2020 թվականի փետրվարի 13-ին ընդունված «Ծխախոտային արտադրատեսակների և դրանց փոխարինիչների օգտագործման հետևանքով առողջությանը հասցվող վնասի նվազեցման և կանխարգելման մասին» ՀՀ օրենքի (այսուհետ` Օրենք) 3-րդ հոդվածի 1-ին մասի 2-րդ կետի ծխախոտային արտադրատեսակ է հանդիսանում «ցանկացած արտադրանք, որն ամբողջությամբ կամ մասամբ արտադրված է ծխախոտահումք հանդիսացող տերևից կամ պարունակում է ծխախոտահումք և արտադրված է այնպես, որ օգտագործվի ծխելու կամ ներծծելու կամ ծամելու կամ օրգանիզմ ներշնչելու, ներառյալ՝ ծխախոտահումքի տաքացման եղանակով աերոզոլ արտադրելու միջոցով ներշնչելու համար.»: 
Հաշվի առնելով, որ տաքացվող ծխախոտով ծխախոտային արտադրատեսակները պարունակում են ծխախոտահումք և, համապատասխանաբար, հանդիսանում են ծխախոտային արտադրատեսակ 2021 թվականի ապրիլի 29-ին ՀՀ կառավարության N 675-Ն որոշմամբ «տաքացվող ծխախոտով արտադրատեսակների (տաքացվող ծխախոտային գլանակ, տաքացվող կապսուլա ծխախոտով)» կարգավորումը ներառվել է 2015 թվականի մարտի 5-ի «Ծխախոտի անվտանգության տեխնիկական կանոնակարգը հաստատելու և Հայաստանի Հանրապետության կառավարության 2005 թվականի ապրիլի 28-ի N 540-Ն որոշումն ուժը կորցրած ճանաչելու մասին» ՀՀ կառավարության N 219-Ն որոշման մեջ (մտել է ուժի մեջ 2022 թվականի հունվարի 1-ին):
Բացի դրանից, Հայաստանի Հանրապետության վարչապետի 2020 թվականի մայիսի 7-ի N 541-Ա որոշմամբ հաստատված Հավելվածի 2-րդ կետի համաձայն` Որոշմամբ պետք է կարգավորվեն միայն ծխախոտային արտադրատեսակների փոխարինիչները: Համաձայն Օրենքի 3-րդ հոդվածի 1-ին մասի 6-րդ կետի` ծխախոտային արտադրատեսակի փոխարինիչ են հանդիսանում «ծխախոտահումք չպարունակող, էլեկտրոնային (էլեկտրականություն կամ մարտկոցներ) եղանակով աշխատող արտադրանք (քարթրիջով կամ տարայով), որի միջոցով նիկոտինի և պրոպիլենգլիկոլ կամ գլիցերին, առանձին դեպքերում նաև տարբեր համային կամ հոտային հավելումներ պարունակող լուծույթի գոլորշիացմամբ առաջացած աերոզոլը փոխանցվում է օգտագործողի օրգանիզմ.»: 
Միաժամանակ, Տեխնիկական կանոնակարգման ոլորտում գործող ԵԱՏՄ օրենսդրությամբ նիկոտին պարունակող արտադրանքը և տաքացման եղանակով օգտագործվող ծխախոտային արտադրանքը դեռևս չեն կանոնակարգվում:
Եվրասիական տնտեսական միության մասին պայմանագրի 52-րդ հոդվածի համաձայն՝ «Միության տեխնիկական կանոնակարգերը կամ ազգային պարտադիր պահանջները կիրառվում են միայն Հանձնաժողովի կողմից հաստատված միասնական ցուցակում ընդգրկված ապրանքների նկատմամբ»։ ԵՏՀ Խորհրդի 2020 թվականի փետրվարի 21-ի N 18 որոշմամբ Մաքսային միության հանձնաժողովի 2011 թվականի հունվարի 28-ի «Ապրանքների միասնական ցանկի մասին, որոնց համար սահմանված են պարտադիր պահանջներ Մաքսային միության շրջանակներում» N 526 որոշման մեջ լրացուցիչ ներառվել է 67-րդ կետ «67. Նիկոտին պարունակող ապրանքներ. Լցոնիչներ նիկոտինի մատակարարման համակարգերի համար, ներառյալ առանց նիկոտինի»:
Համաձայն Եվրասիական տնտեսական միության մասին պայմանագրի N 9 հավելվածի երրորդ պարբերության «Տեխնիկական կարգավորման այն օբյեկտների համար, որոնց նկատմամբ ուժի մեջ չեն մտել Միության տեխնիկական կանոնակարգերը, կիրառվում անդամ-պետության օրենսդրության նորմերը Հանձնաժողովի ակտերը»: 
Բացի վերոգրյալից, համաձայն Միության Տեխնիկական Կանոնակարգ «Ծխախոտային արտադրանքի Տեխնիկական կանոնակարգի» (ՄՄ ՏԿ 035/2014) 1-ին հոդվածի 1-ին մասի՝ «Սույն Տեխնիկական կանոնակարգը մշակված է մարդու կյանքն ու առողջությունը, շրջակա միջավայրը պաշտպանելու, ինչպես նաև ծխախոտային արտադրանքի նշանակության ու անվտանգության առումով սպառողներին մոլորության մեջ գցող գործողությունները կանխելու նպատակով, և այն տարածվում է Մաքսային միության մաքսային տարածքում շրջանառության մեջ դրվող ծխախոտային արտադրանքի վրա։»:
Միևնույն ժամանակ, համաձայն ՄՄ ՏԿ 035/2014-ի 4-րդ կետի 3-րդ պարբերության՝ ծխախոտային արտադրանքի տեսակ է հանդիսանում սպառողական հատկություններով և օգտագործման եղանակով նմանվող ծխելու կամ չծխելու համար նախատեսված ծխախոտային արտադրանքների խումբը։
Համաձայն ՄՄ ՏԿ 035/2014-ի 4-րդ կետի 11-րդ պարբերության՝ ծխելու ծխախոտային արտադրանքը ծխախոտի արտադրանք է, որը նախատեսված է ծխելու համար: Միևնույն ժամանակ, ՄՄ ՏԿ 035/2014-ում չկա «ծխել» տերմինի սահմանում, քանի որ դա դուրս է գալիս դրա կարգավորումից (այս սահմանումը կարող է սահմանվել ԵԱՏՄ անդամ երկրների օրենսդրությամբ):
Պետք է ասել, որ տաքացվող ծխախոտով ծխախոտային արտադրանքի սպառողական հատկությունները և օգտագործման եղանակը ամենամոտն են և համապատասխանում են ՄՄ ՏԿ 035/2014-ով կարգավորվող ծխելու ծխախոտի արտադրանքի սպառողական հատկություններին և օգտագործման եղանակին: Տաքացվող ծխախոտով արտադրանքը նույնպես  պարունակում է ծխախոտահումք, որը տաքացվում է արտանետվող նյութերը սպառողի կողմից ներշնչելու նպատակով (սպառողը ներշնչում (ներքաշում) է ազատված աերոզոլը (ծուխ, գոլորշի) թոքեր և այնուհետև այն արտաշնչելով շրջակա միջավայր): Հետևաբար, ծխախոտի տաքացման արդյունքում արտազատվող նյութերն օրգանիզմ են մտնում մարդու թոքերի միջոցով, ինչպես ծխախոտ ծխելիս։
Միևնույն ժամանակ, ծխախոտային արտադրանքի սպառման մեթոդի դասակարգման համար կարևոր չէ, թե մինչև ինչ ջերմաստիճանի է տաքացվում ծխախոտի հումքը, այդ թվում՝ առկա է արդյո՞ ք ծխեցում, թե՞ ոչ։
Այսպիսով, առավել հիմնավորված և տրամաբանական է տաքացվող ծխախոտով ծխախոտային արտադրանքի ընդգրկումը ՄՄ ՏԿ 035/2014-ի շրջանակներում:
Նշենք նաև, որ Բելառուսի, Ղազախստանի և Ղրղզստանի  օրենսդրությամբ տաքացվող ծխախոտով արտադրանքը նույնպես դասակարգվում է, որպես ծխախոտային արտադրանք: 
2. 14-րդ կետից հետո լրացնել 15-րդ կետով հետևյալ բովանդակությամբ.
«15. ՆՄՀ-ի համար հեղուկների արտադրությունում չի թույլատրվում որպես բաղադրիչ օգտագործել  սննդային հավելումները և համաբուրավետիչները:»:
Համաբուրավետիչների առկայությունը երեխաների և երիտասարդների կողմից նիկոտինի մատակարարման համակարգերի օգտագործման հիմնական պատճառն են:
Բացի այդ, նիկոտինի մատակարարման համակարգերի համար հեղուկների արտադրության մեջ սննդային հավելումների օգտագործումը անհրաժեշտ է արգելել, քանի որ դրանք նախատեսված են սննդի հետ օգտագործելու համար, այլ ոչ թե տաքացնելու և մարդու թոքեր ներշնչելու համար: Սննդային հավելումները օրգանիզմ են մտնում սննդի հետ, իսկ այս դեպքում հավելումները մատակարարվում են մարդու օրգանիզմ այլ մեխանիզմով, ձևափոխված և գազա֊աերոզոլային վիճակով:










3. IX–րդ գլխի անվանման և բովանդակության մեջ «բաղադրիչ» բառը անհրաժեշտ է փոխարինել  «բաղադրատարր» բառով, հաշվի առնելով, որ Նախագծի 6–րդ մասի 4–րդ կետում առկա է «բաղադրիչ» հասկացության բացատրությունը և այն չի համապատասխանում IX –րդ գլխում այդ հասկացության կիրառման իմաստին:
	Ընդունվել է
Ներկայացված նախագծի բովանդակությունը չի ներառում «տաքացվող ծխախոտին» վերաբերող դրույթներ:























































































Չի ընդունվել
Նախագծով նախատեսված է, որ լցանյութ՝ ՆՊԱ-ի հիմնական տարր (ներառյալ՝ խառնուրդ, հեղուկ, գել, փոշի, հավելում, բուրավետիչ և այլն), որից և (կամ) որի միջոցով ՆՊԱ շահագործման ընթացքում ձևավորվում է սպառողի կողմից ներքաշվող՝ նիկոտին կամ նիկոտինի աղեր պարունակող աերոզոլ, ինչը նշանակում է, որ ՆՊԱ-ի հիմնական տարր հանդիսացող լցանյութն արդեն իսկ պարունակում է սննդային հավելումներ և համաբուրավետիչներ՝ որպես բաղադրիչ։ Եթե նույնիսկ սննդային հավելումները օրգանիզմ են մտնում սննդի հետ, իսկ այս դեպքում հավելումները մատակարարվում են մարդու օրգանիզմ այլ մեխանիզմով, ձևափոխված և գազա֊աերոզոլային վիճակով, ապա արգելք սահմանելու համար անհրաժեշտ է գիտական և փորձագիտական եզրակացություն՝ վերջինիս մարդու օրգանիզմի բացասական ազդեցության վերաբերյալ։ Առավել, նման արգելքն անհրաժեշտ է սահմանել նաև Օրենքով։



	5․ ՀՀ պետական եկամուտների կոմիտեի նախագահ
	13․01․2022 թ․ 

	
	N 01/3-1/1423-2022 

	1․ Առաջարկում ենք նախագծի հավելվածի 11-րդ կետում «արտահանվող» բառը փոխարինել «ներմուծող» բառերով` հաշվի առնելով այն, որ երբ Հայաստանի Հանրապետությունից ապրանքներ են արտահանվում, Հայաստանի Հանրապետությունը համարվում է արտահանող երկիր, իսկ նշանակման վայր հանդիսացող երկիրը` ներմուծող:
2․ Առաջարկում ենք նաև նախագծի հավելվածի 12-րդ կետում «ներմուծող (վաճառող),» բառերը փոխարինել «ներմուծող (ներմուծող-իրացնող),» բառերով, իսկ «Հայաստանի Հանրապետության մաքսային տարածք ներմուծվող արտադրանքի նկատմամբ մաքսային հսկողություն իրականացնող մարմինը,» բառերը փոխարինել «մաքսային մարմինը,»:

3․ Միաժամանակ նախագծի IV բաժնի վերաբերյալ հայտնում ենք, որ «Եվրասիական տնտեսական միության մաքսային օրենսգրքի մասին» 11.04.2017թ. պայմանագրի 1-ին հավելվածով հաստատված` Եվրասիական տնտեսական միության (Միություն) մաքսային օրենսգրքի (այսուհետ՝ Օրենսգիրք) 351-րդ հոդվածի 2-րդ կետի համաձայն` մաքսային մարմիններին վերապահված խնդիրների իրականացումն ապահովելու նպատակով մաքսային մարմիններն իրենց իրավասության սահմաններում կատարում են նույն կետում նշված գործառույթները: Մասնավորապես, ապահովում են Միության մաքսային սահմանով տեղափոխվող ապրանքների նկատմամբ մաքսասակագնային կարգավորման միջոցների, արգելքների ու սահմանափակումների, ներքին շուկայի պաշտպանության միջոցների կիրառումը: 
Օրենսգրքի 324-րդ հոդվածի 1-ին կետի համաձայն` մաքսային, այլ փաստաթղթերի և (կամ) տեղեկությունների ստուգումը մաքսային հսկողության ձև է, որը նույն կետում նշվածների ստուգումն է, մասնավորապես, մաքսային հայտարարագրում հայտարարագրված և (կամ) մաքսային մարմին ներկայացված փաստաթղթերում պարունակվող տեղեկությունների ստուգումը, ինչպես նաև այլ տեղեկությունների ստուգումը, որոնք մաքսային մարմին ներկայացվել կամ նրա կողմից ստացվել են՝ Օրենսգրքին կամ անդամ պետությունների օրենսդրությանը համապատասխան:
Հաշվի առնելով վերոգրյալը` հայտնում ենք, որ մաքսային մարմնի գործառույթները սահմանված են Օրենսգրքով, ուստի առաջարկում ենք նախագծում հստակեցնել մաքսային մարմնի կողմից իրականացվող հսկողական գործառույթները և դրանք համապատասխանեցնել Օրենսգրքով սահմանված դրույթներին:
	Ընդունվել է




Ընդունվել է մասամբ
հավելվածի 12-րդ կետում «ներմուծող (վաճառող),» բառերը փոխարինվել են մատակարարը բառով՝ ներառյալ առաջարկությամբ ներկայացված «ներմուծող (ներմուծող-իրացնող)» բառը․ 
Ընդունվել է

	6․ Տարածքային կառավարման և ենթակառուցվածքների նախարար
	13․01․2022 թ․ 

	
	N ԳՍ/21.1/628-2022

	1․ «Նորմատիվ իրավական ակտերի մասին» օրենքի 38․1 հոդվածը փոխարինել «Նորմատիվ իրավական ակտերի մասին» օրենքի 37 հոդվածով, քանի որ Նախագծով համապատասխան իրավական ակտը ճանաչվում է ուժը կորցրած,
2․  Հիմք ընդունելով «Նորմատիվ իրավական ակտերի մասին» օրենքի 17-րդ հոդվածի 3-րդ մասը՝ առաջարկում ենք  Հայաստանի Հանրապետության վարչապետի 2020 թվականի մայիսի 7-ի N 541-Ա որոշմամբ հաստատված Հավելվածի 2-րդ կետին վերաբերող հղումը հանել, քանի որ  հղումները կատարվում են միայն հիմնական ակտին կամ հիմնական ակտի մասերին: Նորմատիվ իրավական ակտում փոփոխություններ կամ լրացումներ կատարելու մասին իրավական ակտին հղումներ կատարվում են միայն այն դեպքում, երբ փոփոխություններ կամ լրացումներ նախատեսող իրավական ակտը, փոփոխություններից կամ լրացումներից բացի, պարունակում է հիմնական իրավական ակտում չպարունակվող այլ նորմեր` այդ նորմերի մասով:
3․ Առաջարկում ենք Նախագծին կից ներկայացված հավելվածները համարակալել։
4․ Նախագծին կից ներկայացված հիմնավորման մեջ ներառել «կապը ռազմավարական փաստաթղթերի հետ» տեղեկանքը։
Միաժամանակ հայտնում ենք, որ Նախագիծը ներկայացվել է ՀՀ մարզպետարանների և Երևանի քաղաքապետարանի քննարկմանը։ Դիտարկումներ ներկայացվել են միայն ՀՀ Արմավիրի մարզպետարանի կողմից (գրությունը կցվում է)։ 
Նախագծի վերաբերյալ առաջարկվում է վերանայել Նախագծի 4-րդ կետով սահմանված ուժի մեջ մտնելու ժամկետը, ինչպես նաև Որոշման նախագծի 1-ին կետով հաստատվող Հավելվածի ՀՀ կառավարության որոշման ընդունման տարեթիվը:
Առաջարկվում է նաև Նախագծի Հավելվածի բաժինների համարակալումը համապատասխանեցնել «Նորմատիվ իրավական ակտերի մասին» ՀՀ օրենքի 14-րդ հոդվածի 10-րդ մասի պահանջներին, համաձայն որի՝ նորմատիվ իրավական ակտի բաժիններն ու գլուխները համարակալվում են արաբական թվանշաններով:
Հայտնում ենք նաև, որ Երևանի քաղաքապետարանի կողմից դեռևս պատասխան գրություն չի ստացվել։ Առաջարկություններ ստանալու դեպքում կներկայացնենք ի լրումն։
	Ընդունվել է



Ընդունվել է















Ընդունվել է 


Ընդունվել է 








Ընդունվել է 





Ընդունվել է










	7․ Հայաստանի Հանրապետության առողջապահական և աշխատանքի տեսչական մարմնի ղեկավար
	05․ 01․2022 թ․ 

	
	N 01/114-2022

	Առաջարկություններ և դիտողություններ չկան։  
	

	 8․ ՀՀ շրջակա միջավայրի նախարար 
	21.01.2022 թ.

	
	N 1/1/01.11/442-2022

	Առաջարկություններ և դիտողություններ չկան։  
	

	9․ Վարչապետի աշխատակազմի տեսչական մարմինների
աշխատանքների համակարգման գրասենյակի ղեկավար
	13․01․2022 թ․ 

	
	N 48//312-2022

	1. Նախագծի նախաբանից առաջարկում եմ հանել ««Նորմատիվ իրավական ակտերի մասին» Հայաստանի Հանրապետության օրենքի 38․1 հոդվածը» բառերը, քանի որ վերոնշյալ նորմը վերաբերում է նորմատիվ իրավական ակտը չեղյալ ճանաչելուն, որն ուժի մեջ դեռ չի մտել:
2.  Հիմք ընդունելով այն հանգամանքը, որ Հայաստանի Հանրապետության կառավարության 2021 թվականի ապրիլի 29-ի N 675-Ն որոշումը 2022 թվականի հունվարի 1-ից ուժի մեջ է, ինչպես նաև ղեկավարվելով «Նորմատիվ իրավական ակտերի մասին» օրենքի 36-րդ հոդվածի 3-րդ մասի պահանջով առ այն, որ  նորմատիվ իրավական ակտի գործողության դադարեցմամբ դադարեցվում է նաև այդ նորմատիվ իրավական ակտում փոփոխություններ և լրացումներ կատարելու մասին նորմատիվ իրավական ակտի գործողությունը, «Նորմատիվ իրավական ակտերի մասին» օրենքի 34-րդ հոդվածի 5-րդ մասի պահանջով՝ համաձայն որի սահմանված կարգով պաշտոնապես հրապարակված և ուժի մեջ մտած փոփոխություններ կամ լրացումներ նախատեսող նորմատիվ իրավական ակտում փոփոխությունների կամ լրացումների մասով փոփոխություն կամ լրացում չի կատարվում, նոր փոփոխությունները կամ լրացումները կատարվում են միայն հիմնական ակտում, առաջարկում եմ ոչ թե ուժը կորցրած ճանաչել Հայաստանի Հանրապետության կառավարության 2021 թվականի ապրիլի 29-ի N 675-Ն որոշումը, այլ ուժը կորցրած ճանաչել Հայաստանի Հանրապետության կառավարության 2015 թվականի մարտի 5-ի  N 219-Ն որոշման համապատասխան դրույթները կամ համապատասխան փոփոխություններ կատարել վերոնշյալ որոշման մեջ։
3. Նախագծի 4-րդ կետով սահմանված  ուժի մեջ մտնելու ժամկետն առաջարկում եմ սահմանել 2022 թվականի ապրիլի 1-ը, հիմք ընդունելով «Նորմատիվ իրավական ակտերի մասին» օրենքի 23-րդ հոդվածի 2-րդ մասի պահանջը։
4. Նախագծի հավելվածի 7-րդ կետի 18-րդ ենթակետերով սահմանված «պահպանման ժամկետ»  հասկացությունն ունի հաստակեցման կարիք, քանի որ անհասկանալի է այն փաստը, որ պահպանման ժամկետը լրանալուց հետո նիկոտին պարունակող արտադրանքը (այսուհետ նաև՝ ՆՊԱ) կարող է պահպանել իր նպատակային օգտագործման հնարավորությանը։ Հիմք ընդունելով այն հանգամանքը, որ պահպանման ժամկետի ընթացքում է ՆՊԱ-ն  պահպանում իր բնութագրերն ու հատկությունները, ուստի պահպանման ժամկետի ավարտը պետք է համարվի նաև պիտանիության ժամկետի ավարտ։
5. Նախագծի հավելվածի 12-րդ կետում «արտադրողը (արտադրողի կողմից լիազորված անձը), ներմուծողը (վաճառողը)» բառերն առաջարկում ենք փոխարինել «մատակարարը» բառով, հինք ընդունելով Նախագծի հավելվածի 7-րդ կետի 16-րդ ենթակետով սահմանված հասկացությունը։
6. Նախագծի հավելվածի 18-րդ կետն առաջարկում ենք հանել կամ շարադրել IX  գլխում, քանի որ այն սահմանված նորմը անվտանգության պահանջ չի հանդիսանում։
7. Նախագծի հավելվածի 56-րդ կետից առաջարկում ենք հանել «սպառողի համար հավաստի տեղեկատվություն, չթվարկված» բառերը, քանի որ ցանկացած տեղեկատվություն արդեն իսկ պետք է լինի հավաստի։
8.  Նախագծի  հավելվածի 58-րդ կետը «անվտանգ» բառից հետո առաջարկում ենք լրացնել «կամ նվազ վտանգավոր» բառերով, հիմք ընդունելով այն հանգամանքը, որ վերոնշյալ կետում նշված «Նիկոտինի ցածր պարունակություն», «Թեթև», «Շատ թեթև» («Գերթեթև»), «Փափուկ», «Յուրահատուկ» տերմինները կարող են վկայել նաև ՆՊԱ-ի նվազ վտանգավորության մասին:
9. Հաշվի առնելով այն հանգամանքը, որ որոշ տնտեսավարողներ հնարավոր է արդեն իսկ կատարել են լրացուցիչ ֆինանսական ծախսեր (օրինակ՝ նոր տպագրություն և այլն) ս.թ. հունվարի 1-ից ուժի մեջ մտած կառավարության որոշման պահանջներին համապատասխանելու համար՝ առաջարկում եմ Նախագծում տառատեսակի, նախազգուշացման տեքստի զետեղման և այլ նմանատիպ տեխնիկական պահանջներ  սահմանող դրույթները չփոխել և համապատասխանեցնել Հայաստանի Հանրապետության կառավարության 2015 թվականի մարտի 5-ի  N 219-Ն որոշման պահանջներին։

